 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳԵՂԱՐՔՈՒՆԻՔԻ, ՎԱՅՈՑ ՁՈՐԻ, ՍՅՈՒՆԻՔԻ ԵՎ ՏԱՎՈՒՇԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
.ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության Գեղարքունիքի, Վայոց ձորի, Սյունիքի և Տավուշի մարզպետարաններին գումար հատկացնելու մասին» որոշման նախագծի ընդունման անհրաժեշտությունը պայմանավորված է 2020 թվականի 44-օրյա պատերազմի, հետպատերազմյան և 2022թ. սեպտեմբերի 12-14-ը Ադրբեջանի կողմից սանձազերծված ագրեսիայի հետևանքով քաղաքացիների կորցրած և/կամ սահմանն անցած գյուղատնտեսական նշանակության կենդանիների արժեքի փոխհատուցման անհրաժեշտությամբ, ինչպես նաև «ՀՀ Արագածոտնի մարզի Թալինի ջրանցքի ձախ ճյուղի հիմնանորոգման աշխատանքներ» օբյեկտի շինարարական աշխատանքներն ավարտին հասցնելու կարևորությամբ ։
Գյուղատնտեսական նշանակության կենդանիներ կորցրած քաղաքացիները բազմաթիվ դիմումներ են ներկայացրել մի շարք գերատեսչություններ (Մարդու իրավունքների պաշտպանի գրասենյակ, Ազգային ժողով, Վարչապետի աշխատակազմ և տարբեր նախարարություններ)՝ կրած վնասները փոխհատուցելու խնդրով։ Քննարկման արդյունքներով որոշվել է փոխհատուցել քաղաքացիներին՝ կորցրած անասունների արժեքի 70 տոկոսի չափով։ 
[bookmark: _GoBack]Համաձայն մարզպետարանների կողմից ներկայացված տեղեկատվության քաղաքացիների կրած վնասի չափը կազմում է 545186.8 հազ. դրամ, որի 70%-ը կազմում է 381 630.7 հազ. դրամ։
Ըստ մարզերի՝
	Մարզ
	Կրած վնասի չափը
(հազ. դրամ)
	Կրած վնասի 70% հաշվարկ
 (հազ. դրամ)

	Գեղարքունիք
	42695.0
	29886.5

	Սյունիք
	466978.9
	326885.2

	Վայոց ձոր
	18740.0
	13118.0

	Տավուշ
	16772.9
	11741.0

	Ընդամենը՝ 
	545186.8
	381630.7



	Միաժամանակ «ՀՀ Արագածոտնի մարզի Թալինի ջրանցքի ձախ ճյուղի հիմնանորոգման աշխատանքներ» օբյեկտի շինարարական աշխատանքներն իրականացնելու նպատակով Ջրային կոմիտեի կողմից 28.03.2022թ. հայտարարվել է բաց մրցույթ, որի արդյունքում «Մեդիսոն Էյբլ» ՍՊԸ-ի հետ 20.06.2022թ. կնքվել է թիվ N ՋԿ-ԲՄԱՇՁԲ-22/6-Ա-1 պայմանագիր՝ 225,000.0 հազար դրամ /ներառյալ ԱԱՀ/ արժեքով։ 
Շինարարության ընթացքում կապալառուի կողմից նախագծում որոշակի փոփոխություններ կատարելու վերաբերյալ ներկայացվել են առաջարկություններ առ այն, որ տեղում ուսումնասիրություններ կատարելուց հետո նախագծով ջրանցքի վերականգնվող հատվածը կարճանում է 190 մետր, նիշերի տարբերությունը 12սմ-ից դառնում է 7 սմ և, հաշվի առնելով վերոնշյալ փոփոխությունները, ջրաչափական հորը ճիշտ դիրքով կառուցելու համար անհրաժեշտություն է առաջանում ծավալաթերթում ավելացնել D= 630 մմ պողպատե խողովակ և 45 աստիճանի անկյուններ։ Առաջարկվել է կառուցվելիք ջրանցքի 190 մ-ով կարճանալու արդյունքում խնայված գումարներով կատարել ետլիցք  ЛР-8 և Г-10 ե/բ բլեկների նստվածքներից խուսափելու համար, ինչպես նաև ներկայացվել են նոր գեոդեզիական չափումների արդյունքում կազմված գծագրերը։ Միաժամանակ, Г-10-30 բլոկների հատակի բետոնը նախատեսված 12 սմ-ի փոխարեն փաստացի ստացվում է 15-18 սմ, որը բերում է հավելյալ ծախսերի, իսկ Г-10-30 բլոկների թեքման անկյուններում նախատեսված է ե/բ տեղադրում, սակայն դա կատարվել է Г-10-30 բլոկներով, որն էլ իր հերթին բերելու է տնտեսումների։ Առաջարկվել է նոր գնային առաջարկ ներկայացնել ծավալաթերթի ավելացած տողերի վերաբերյալ, ինչպես նաև ներկայացվել է տեղեկատվություն առ այն, որ Г-10-30 բլոկների հատակների ամրանավորման ընթացքում ավել է օգտագործվել Փ10 A III և Փ8 A I մակնիշի ամրաններ։
Կապալառու ընկերությունը Ջրային կոմիտե է ներկայացրել փոփոխված պատվերի նախագիծ, որով նախատեսվել է ծավալաթերթով նախատեսված աշխատանքների պակասեցում 12,002.6 հազար դրամ և ավելացում՝ 27,430.9 հազար դրամ կամ պայմանագրի գնի ավելացում ընդամենը՝ 15,428.3 հազար դրամ։ 
Ջրային կոմիտեն ստացել է նախագծող ընկերության դիրքորոշումը, համաձայն որի պայմանագրի գնի ավելացման չափը 15,428.3 հազար դրամից նվազեցվել է և դարձել 12,902.9 հազար դրամ, որն ուղարկվել է կապալառու ընկերությանը, և վերջինս էլ 25.11.2022թ. ներկայացրել է շինարարական աշխատանքների փոփոխված պատվերի վերջնական նախագիծը՝ ստորագրված և համաձայնեցված նախագծող և տեխնիկական հսկողություն իրականացնող ընկերություների հետ /կցվում է/։ 
2. Առաջարկվող կարգավորման բնույթը.
	Փոխհատուցել 2020 թվականի 44-օրյա պատերազմի, հետպատերազմյան և 2022թ. սեպտեմբերի 12-14-ը Ադրբեջանի կողմից սանձազերծված ագրեսիայի հետևանքով քաղաքացիների կորցրած և/կամ սահմանն անցած գյուղատնտեսական նշանակության կենդանիների արժեքի 70%-ը, ինչպես նաև ավարտել «ՀՀ Արագածոտնի մարզի Թալինի ջրանցքի ձախ ճյուղի հիմնանորոգման աշխատանքներ» օբյեկտի շինարարական աշխատանքները։
	Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.
        Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
3. Ակնկալվող արդյունքը.
Նախագծի ընդունմամբ ակնկալվում է փոխհատուցել քաղաքացիների 2020 թվականի 44-օրյա պատերազմի, հետպատերազմյան և 2022թ. սեպտեմբերի 12-14-ը Ադրբեջանի կողմից սանձազերծված ագրեսիայի հետևանքով կորցրած և/կամ սահմանն անցած գյուղատնտեսական նշանակության կենդանիների 70% արժեքը, ինչպես նաև ավարտել «ՀՀ Արագածոտնի մարզի Թալինի ջրանցքի ձախ ճյուղի հիմնանորոգման աշխատանքներ» օբյեկտի շինարարական աշխատանքները։
5.	 Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Որոշման նախագիծը կապված է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշմամբ հաստատված Կառավարության 2021-2026թթ ծրագրի «6. Ինստիտուցիոնալ զարգացում» գլխի «6.6. Տարածքային կառավարում և տեղական ինքնակառավարում» բաժնի «Տարածքային համախմբվածության բարձր մակարդակի ապահովում՝ հատուկ ուշադրություն դարձնելով սահմանամերձ տարածքներին՝ անցում կատարելով սոցիալական աջակցության մեխանիզմներից դեպի տնտեսական զարգացման մեխանիզմների ներդրմանը» հետ:
6.  Տեղեկատվություն 
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության Գեղարքունիքի, Վայոց ձորի, Սյունիքի և Տավուշի մարզպետարաններին գումար հատկացնելու մասին» որոշման նախագծի ընդունման կապակցությամբ ՀՀ պետական բյուջեի ծախսերը և եկամուտները չեն ավելանա:
